
Miercus 11
S. Igino pape

Joibe 12
S. Margarite Bourgeoys

Vinars 13
S. Ilari di Poitiers v.

Sabide 14
B. Durì di Pordenon

Domenie 15
S. Maur abât

Lunis 16
Ss. Berart e C.

Martars 17
S. Antoni abât

Il timp
Ploie messedade a nêf.
Al fasarà mancul frêt

Il proverbi
Ni dal bon timp ni de buine int
no si stufisi mai

Lis voris dal mês
Gjavait vie plantis e fueis muartis 
e lis jerbatis

La lune
Ai 12 lune plene

Il soreli
Ai 11 al jeve aes 7.45
e al va a mont aes 16.45

Une moscje mestre di furlan
Une golaine di libruts pai plui piçui par imparâ la lenghe
ridint. Le à publicade la cjase editore Futura Edizioni

■ TELEFRIULI
«Maman!» par ducj i frutins

E je la prime trasmission televisive
par fruts dute par furlan. «Maman!»
e va in onde ogni vinars aes 5 e trê
cuarts dopomisdì, su Telefriuli, par
cure de Agjenzie regjonâl pe lenghe
furlane. Ducj i frutins dai 3 ai 6 agns
a puedin zuiâ e cjantâ cun Daria

Miani, la presentadore, che e vîf intune cjasute plene
di colôrs insiemi cun Vigji, il so gjatut. L’obietîf al è
chel di ufrî ai fruts un moment ludic par furlan e an-
cje di informâ, sensibilizâ e dâ un supuart ai gjenitôrs,
ai nonos e ai educadôrs su la sielte dal plurilinguisim.
«Maman!» e propon filastrocjis, zûcs, proverbis, con-
tis e cjançons par furlan. In trasmission si alternin per-
sonaçs interessants dal panorame culturâl furlan:
cjantants, insegnants, scritôrs, ilustratôrs, musiciscj,
cogos e ospits dai mistîrs plui diferents. Ognidun di
lôr, cun Daria, al fâs divertî il public cun senutis, dia-
lics curiôs e mateçs. In ogni pontade al è l’aponta-
ment pai plui picinins cuntun episodi dal carton ani-
mât «Omenuts» e tantis rubrichis: «A ogni frut il so li-
brut», li che si lei e si presente un libri ilustrât par fur-
lan; «99 Peraulis», dulà che grancj e piçui a puedin
imparâ gnovis peraulis no dome par furlan, ma ancje
in altris lenghis; «Il Zûc» cu lis ilustrazions di
«Alc&Cè», la riviste par fruts da «la Vite Catoliche»;
«Cressi cun plui lenghis», indreçade ai gjenitôrs par
capî miôr, cul jutori dai esperts, i vantaçs dal plurilin-
guisim. Lis trasmissions (che si puedin cjatâ ancje su
Youtube) a laran indevant ogni vinars dopomisdì aes
5 e trê cuarts fin al mês di Jugn; replichis ae stesse ore
di martars e di domenie aes 7 e un cuart di matine.

PaGJINe FuRLaNe

  LLI E JE UNE MOSCJE furlane ce-
tant simpatiche e che e fâs un
grum di scherçs, Free al è un
elegant crot inglês, cul cjâf tra
i nûi. Insiemi a son Free&Ulli

(il non al nas di un zûc di peraulis che al
reclame il Friûl), une copie perfete che e
fâs imparâ il furlan, e un tic di inglês, ai
frutins di zero a 3 agns intune frescje go-
laine di libruts cartonâts (tes fotos parso-
re) publicâts de cjase editore Futura Edi-
zioni cul contribût de Agjenzie regjonâl

U
pe lenghe furlane. 

Free e Ulli insiemi a zuin, si divertissin,
si movin e, soredut, a fevelin furlan. «…
moviti!», «Chi che o sin!», «Lâ ator» e «A
plene panze» a son i 4 titui de golaine
pensade pai frutins, par che a puedin lei,
imparâ e ridi insiemi cun mame e papà
gjoldint des aventuris dai doi protago-
niscj.

Il formât al è pratic, perfet pes manutis
dai piçui letôrs che a puedin passâ lis
pagjinis di bessôi. Ancje il presit al è «pi-

çul»: 3 euros par volumut. I libruts si pue-
din cuistâ tes librariis dal Friûl e sul sît de
Arlef si puedin stampâ i dissens des dôs
besteutis di colorâ.

Free&Ulli a jentrin tai progjets di co-
municazion sociâl de cooperative sociâl
Futura che tai ultins agns e à za svilupât
iniziativis pe promozion dal furlan e des
lenghis minoritariis. 

Par vê plui informazions si pues scrivi
ae direzion: info@futuracoopsociale.it

ERIKA ADAMI

dalle 8.30 alle 12.30  e dalle 15.00  alle 19.00

